
Abstract
For any nation, the position of head of state is crucial. This is the head, which has a significant impact on all national affairs. He is in charge of fostering national growth. According to all schools of thought, the head of state should conduct all affairs in conformity with the nation's constitution. The fundamental element for each of them is the power that the Constitution and the law allow them. The country's parliament approves all of the powers given to the head of state. A majority of people in Pakistan are Muslims. All laws must adhere to the Qur'an and Sunnah, according to the preamble of Pakistan's constitution. However, we can see from history that many decisions were made illegally, in violation of the constitution and the law. Therefore, it became imperative to bring to light all governmental authority in Islamic doctrine. This study's objective is to compare the head of state's authority in Pakistan's Constitution to Islamic principles.

اسلام ایک مکمل ضابطہ حیات ہےجوکہ زندگی کےتمام معاملات کےبارےمیں مکمل وجامع راہنمائی فراہم کرتاہے۔یہ معاملات چاہیےمعاشی ہوں،معاشرتی وسیاسی ہوں یاذاتی زندگی کےساتھ تعلق رکھتےہوں،اسلام ان کےہرایک پہلوسےمتعلق جامع تعلیمات دی ہیں اوربتایاہےکہ کوئی بھی مسئلہ جودرپیش آئےاس کواللہ کی مرضی کےمطابق کس طرح سےحل کیاجاسکتاہے۔ان تمام معاملات کابالواسطہ یابلاواسطہ حکمرانوں کی طرف سےکیےجانےوالےاقدامات سےگہرا تعلق ہے۔اگرحکمران اپنےفیصلےملکی مفادات کےپیشِ نظررکھ کرلےتواس کےعوام کی زندگیوں پرنہایت گہرےاثرات مرتب ہوتےہیں۔اس کےلیےسب سےاہم چیزملکی آئینی ہوتاہےجوکہ تمام قوانین پربرتری رکھتاہےاورکوئی بھی قانون کسی بھی اسمبلی کی طرف سےآئینی روح کےخلاف نہیں بنایاجاسکتاہےاورنہ ہی حکمران کواس بات کی آزادی ہوتی ہےکہ وہ اس کےخلاف فیصلےلے۔تویہ بات ثابت ہوتی ہےکہ حکمران بھی آئین کےماتحت فیصلہ لینےکاپابندہے۔اس لیے اس مقالہ میں”پاکستان کےسرابراہ مملکت“کےآئینی اختیارات کےحوالےسےاہم اورضروری بحث اسلامی تعلیما ت کی روشنی میں کی جائےگی۔
آئین پاکستان میں سربراہ مملکت:
	صدر  پاکستان ملک کا سربراہ مملکت ہے جو کہ جمہوریہ کے اتحاد کی علامت اور اس کی نمائندگی کرتاہے۔[footnoteRef:1]اس کاانتخاب پارلیمنٹ (قومی اسمبلی وسینٹ)اور صوبائی اسمبلیوں کےاراکین پرمشتمل انتخابی ادارے کی طرف سےعمل میں لایاجاتاہے۔[footnoteRef:2] [1: Constitution of the Islamic republic of Pakistan [As amended up to 31st May, 2018],Article 41, clause 1]  [2: Ibid,  Article 41, Clause 3] 

صدرکےعہدےکی چنداہم شرائط:
(i) صد ر ِپاکستان کی ملازمت میں کسی منفعت بخش عہدہ پر فائز نہیں ہوگا اور نہ کوئی دوسری حیثیت اختیا ر کرے گا جو خدمات کے صلہ میں معاوضہ کے حق کی حامل ہو ۔
(ii) صد رمجلس شوریٰ (پارلیمنٹ ) یا کسی صوبائی اسمبلی کے رکن کے حیثیت سے انتخاب کیلئے امید وار نہیں ہو گا اور اگر مجلس شوریٰ (پارلیمنٹ)یاصوبائی اسمبلی کاکوئی رکن صدرکی حیثیت سےمنتخب ہوجائےتومجلس شوریٰ(پارلیمنٹ) میں یا جیسی بھی صورت ہو،صوبائی اسمبلی میں اس کی نشست اس  دن خالی ہوجائے گی جس دن وہ اپنا عہدہ سنبھالے گا۔[footnoteRef:3] [3:  Ibid ,  Article 43,  Clause   1-2	] 

(iii) صدر مشورے وغیر ہ پر عمل کرے گا جس کی شرائط مندرجہ ذیل ہیں۔
a. اپنے کارہائے منصبی کی انجام دہی میں صدر کا بینہ یا وزیراعظم کے مشورے پر اور ان کی مطابقت  میں عمل کرے گا ، مگر شرط یہ ہے کہ پندرہ دنوں  کے اندر صدر کابینہ یا جیسی بھی صورت ہو ،وزیر اعظم سے یا تو عام طورپر  یابصورت دیگر مذکورہ مشورہ پر دوبارہ غور کرنے کےلئےکہہ سکے گا  اورصدر  دس دنوں کے اندر مذکورہ دوبارہ غور  کے بعد دیے گئے مشورے کے مطابق  عمل کرے گا۔
b. مذکورہ بالا شق (a)میں شامل کسی امر کے باوجود ،صدر  کسی ایسے معاملے کی نسبت جس کے بارے میں دستور کی روسے اسے ایسا کرنے کا اختیار دیا گیا ہو اپنی صوابدید پر عمل کرے گا اور کسی ایسی چیز کے جواز پر جوصدر نے اپنی صوابدید پر کی ہوکسی وجہ سے خواہ کچھ بھی ہو اعتراج نہیں کیا جائے گا۔
اس سوال کی کہ  آیا کوئی ،اور اگر ایسا ہے تو کیا ،مشورہ کابینہ ،وزیراعظم ،کسی وزیر یا وزیر مملکت نے صدر کو دیا تھا،کسی بھی عدالت ،ٹربیونل یا دیگر ہیئت مجاذ میں یا اس کی طرف سے تفشیش نہیں کی جائے گی ۔[footnoteRef:4] [4:  Ibid,  Article   48, Clause   1-2,4] 

پاکستان کےسربراہِ مملکت کےآئینی اختیارات اوراسلامی تعلیمات:
صدرکاآرڈیننس نافذکرنےکااختیاراوراسلام:
آئین پاکستان کےمطابق صدراگرمطمئن ہوکہ ایسےحالات موجودہیں کہ جن کی بناپرفوری کاروائی ضروری ہوگئی ہےتووہ حالات کےتقاضےاورضرورت مطابق آرڈیننس وضع اورنافذکرسکےگا۔نافذکردہ کوئی بھی آرڈیننس وہی قوت واثررکھےگاجوپارلیمنٹ کےایکٹ کاہوتاہےاورویسی ہی پابندیوں کہ تابع ہوگاجوپارلیمنٹ کےاختیارقانون سازی پرعائدہوتی ہیں۔ایسےہرآرڈیننس کوپارلیمنٹ کےسامنےپیش کیاجائےگا۔اس کےنافذہونےکی زیادہ سےزیادہ معیادایک سوبیس دن ہوگی،بشرطیہ کہ اسےکوئی ایوان مزیدایک سوبیس دن تک کےلیےتوسیع نہ دےدے۔اگرآرڈیننس کی نافذشدہ پہلی ایک سوبیس دن کی مدت یادوسری توسیع شدہ مدت یعنی ایک سوبیس دن کےاختتام سےپہلےاگرکوئی ایوان اس کی نامنظوری کی قراردادپاس کردے،تومذکورہ قراردادکےمنظورہوجانےپرمنسوخ قرارپائےگا۔[footnoteRef:5] [5:  Constitution of the Islamic Republic of Pakistan, Article 89, Clause 1-3] 

صدرکےمذکورہ بالااختیارکےمطابق آرڈیننس ہنگامی حالات میں نافذکردہ حکم ہےجومذکورہ ہنگامی حالت کےمطابق ہوگا۔اسلام میں ہنگامی حالت میں قانون سازی یاسربراہ ریاست کی طرف سےحکم جاری کرنےکاتصورملتاہے۔ریاست کاسربراہ اگریہ خیال کرتاہےکہ ایسی صورت حال موجودہےکہ جس کافوری حل ضروری ہے،توحالات کےپیش نظرحکم دےسکتاہے۔حضرت محمدﷺاوران کےاصحاب نےجب مکہ سےمدینہ کی طرف ہجرت فرمائی تواس وقت بےسروسامانی کاعالم تھا،کیونکہ مکہ سےہجرت کےوقت اصحاب ِرسولﷺاپناسب کچھ وہیں چھوڑکرآئےتھے۔اس لیےیہ ضروری تھاکہ فوری طورپران کےانتظام کابندوبست کیاجائے۔اس کےلیےحضرت محمدﷺنےمواخات مدینہ کےنام سےانصارومہاجرین میں بھائی چارےکوقائم فرمایا۔[footnoteRef:6] اسلام میں ایسےحکم پروقت کی پابندی نہیں لگائی گئی ہے،جیساکہ پاکستان کےآئین میں اس پرایک سوبیس دن کی پابندی لگائی گئی ہے۔اسلام کی روسےہنگامی طورپرنافذ کردہ حکم تب تک ناٖفذرہےگاجب تک ریاست کاسربراہ خوداس کومنسوخ نہ کردے،جیساکہ مواخات مدینہ کےقائم ہونےکےبعدجب جنگ بدرکاواقع پیش آیاتوحضرت محمدﷺنےاللہ کےحکم کےمطابق مواخات مدینہ کاوہ حکم منسوخ کردیاجس کی روسےمہاجرین وانصارموت کےبعدنسبتی قرابت داروں کی بجائےایک دوسرےکےوارث بنائےگئےتھے۔[footnoteRef:7] اس دلیل سےیہ بات واضح ہوتی ہےکہ ریاست کاسربراہ حالات کےتقاضوں کےمطابق فوری حکم جاری کرسکتاہےمگریہ اسلامی تعلیمات کےمطابق ہو۔ [6:  مبارک پوری،صفی الرّحمٰن،الرحیق المختوم،المکتبہ السلفیہ لاہور،2002ء،ص257-255
Mubarak Poori, Safi-ur-Rehman, Al-Rahiq ul Makhtum, Al Maktaba al salfiyah, 2002, pg. 255-257]  [7:  ایضاًء،ص256										Ibid, p.g 256] 

صدرکاپارلیمنٹ سےخطاب اوراسلامی تعلیمات:
آئین پاکستان کی روصدر کسی ایک ایوان یا یکجا دونوں سے خطاب کرسکے گا اور اس غرض کےلیے ارکان کی حاضری کا حکم دے سکے گا۔صدر کسی بھی ایوان کو،خواہ پارلیمنٹ میں اس وقت تک زیر غور کسی بل کی نسبت یا بصورت دیگر،پیغامات بھیج سکے گا اور ایوان  جسے کوئی پیغام بایں طور پر بھیجاجائے جملہ مناسب مستعدی کے ساتھ کسی ایسے معاملے پر غور کرے گا جس پر غور کرنے کےلئے پیغام کے ذریعے حکم دیا گیا ہو۔قومی اسمبلی کےلئے ہرعام انتخاب کے بعد پہلے اجلاس کے آغاز پر اور ہرسال کے پہلے اجلاس کےآغاز پر صدر یکجا دونوں ایوانوں سے خطاب کرے گا اور پارلیمنٹ کو اس کی طلبی کی وجوہات سے آگاہ کرے گا ۔کسی ایوان کےضابطہ کار اوراس کی کاروائی کے انصرام کو منضبط کرنے کےلئے قوائد میں صدر کے خطاب میں درج معاملات پر بحث کرنے کےلیے وقت کا تعین کرنے کےلیے حکم وضع کیا جاسکے گا۔[footnoteRef:8] [8: Constitution of the Islamic Republic of Pakistan , Article 56, Clause 1-4] 

پارلیمنٹ سےخطاب کاتصوراسلامی تعلیمات میں ملتاہے۔ریاست کےسربراہ کویہ اختیارحاصل ہےکہ وہ کسی اہم معاملےپرغورکےلیےیارائےطلب کرنےکےلیےعام عوام یاامت کےاہل افراد کوکسی مخصوص جگہ پرحاضرہونےکاحکم دےسکتاہےتاکہ مذکورہ مسئلہ پرغورکےبعداس کافیصلہ کیاجاسکے۔غزوہ بدرکےموقع پرحضرت محمدﷺنےمہاجرین اور انصارکوجمع کرکےانہیں حالات سےآگاہ کیااورمشورہ طلب کیا۔پہلےمہاجرین نےحکم بجالانےکاعہدکیا۔اس کےبعدانصارکی طرف سےحضرت سعدبن عبادہ﷛نےعرض کیاکہ:
”اےرسولﷺ!ہم نےآپ کےدست مبارک پربیعت کی ہے۔اگرآپ دریامیں کودنےکوفرمائیں گےتوہم اس میں بھی غوطہ لگائیں گے۔آپ اللہ کےنام کےپرہمارےساتھ چلئے۔ہم ساتھ چھوڑنےوالوں میں سےنہیں۔“
حضرت محمدﷺیہ سن کرخوش ہوگئےاوریہ ارشادفرمایا:
”تم لوگوں کوبشارت ہو،اللہ نےمجھ سےفتح ونصرت کاوعدہ فرمایاہے۔“[footnoteRef:9] [9:  ابن خلدون،عبدالرحمٰن،تاریخ ابن خلدون،نفیس اکیڈمی کراچی،2003ء،ج1،ص72
Ibn-a-Khaldun, Abdul Rahman, Tareek Ibn-a-Khaldun, Nafees Academy Karachi,2003,Vol.1, pg. 72] 

مذکورہ بالامثال سےیہ ثابت ہوتاہےکہ ریاست کاسربراہ مشورہ طلبی کےلیےعام عوام یاامت کےخاص افرادمثلاً:مشیرووزیر،کوحاضر ہونےکاحکم دےسکتاہے،لیکن یہ لازم ہےکہ وہ ان کی طلبی کی وجوہات سےبھی آگاہ کرےتاکہ وہ بھی حالات کےتقاضوں کےمطابق رائےدےسکیں۔سربراہ ریاست کےلیےیہ لازم ہےکہ وہ جگہ کابھی تعین کرےجہاں پراکھٹاکرکےمشورہ طلب کرنامقصودہو۔ظاہرہےکہ حضرت محمدﷺنےبھی غزوہ بدرکےموقع پرمشورہ طلبی کےلیےافرادِامت کوکسی مخصوص جگہ پرہی طلب کیاہوگا،اورمشورہ طلبی کی یہ جگہ عام طورپرمسجدنبوی ہوتی تھی۔سربراہ ریاست کےلیےیہ بھی ضروری ہےکہ وہ وقت کاتعین بھی کرےکہ کس وقت سب نےجمع ہوناہے۔وقت کاتعین عرف عام کےتحت  ہےکیونکہ ہرکام کاایک وقت مقررہے۔مثلاً:سکول کےبچوں کےسکول آنےکاایک وقت مقررہے۔اگروقت ہی مقررنہ ہوتوان کو معلوم ہی نہیں ہوگاکہ سکول میں ان کی کلاسزکس وقت ہوں گی۔مذکورہ مثال سےوقت کےتعین کی اہمیت بھی ثابت ہوتی ہے۔
صدرکاحق باخبررکھنااوراسلامی نقطہ نظر:
آئین پاکستان کی روسےوزیر اعظم کی ذمہ داری ہوگی کہ وہ صدرکو معاملا ت داخلہ اور خارجہ پالیسی کے متعلق ،وفاق کے امور کے انتظام اور قانون سازی کی  تجویزوں سے متعلق اور کا بینہ کے فیصلوں کے بارے میں اطلاع دے گا جو پارلیمنٹ کے ساتھ پیش ہوئے ہوں ۔[footnoteRef:10] [10:  Constitution of the Islamic Republic of Pakistan, Article 46] 

اسلام اس بات پرزوردیتاہےکہ سربراہ ریاست کوتمام معاملات سےباخبررکھاجائے،کیونکہ یہ ریاست کاسربراہ ہی ہوتاجس نےریاست کےمرکزکاانتظام سنبھالناہوتاہےاوراسےدرست خطوط پرچلاناہوتاہے۔اس کی تائیداس واقعہ سےملتی ہے۔غزوہ بدرکےموقع پرحضرت محمدﷺجب 16رمضان المبارک2ہجری کو313جانثاروں کےساتھ نکلے،توحضرت محمدﷺنے دوخبر رساں بسبس اورعدی آگےروانہ کردیےکہ قریش کی نکل وحرکت کی خبرلائیں۔جب حضرت محمدﷺ17 رمضان کوبدرکےقریب پہنچے،توان خبررسانوں نےآکرخبردی کہ قریش وادی کےدوسرےسرےتک پہنچ گئےہیں۔ حضرت محمدﷺیہیں رک گئےاورفوجیں اترپڑیں۔[footnoteRef:11]اس واقعہ سےیہ بات ثابت ہوتی ہےسربراہ ریاست کوتمام معاملات سےآگاہ رکھناضروری ہے،تاکہ وہ بوقت ضرورت فیصلہ لےسکے۔ [11:  شبلی نعمانی،سیدسلیمان ندوی،سیرۃ النبیﷺ، مکتبہ اسلامیہ لاہور،2012ء ،ج1،ص225
Shibli Naumani, Syed Suleman Nadvi, Seerat-ul-Nabi, Maktaba Islamia Lahore, 2012, Vol 1, pg. 225] 

بلوں کےلیےصدرکی منظوری اوراسلام:
آئین پاکستان کی روسےجب کوئی بل منظوری کےلئے صدر کو پیش کیا جائے تو صدر دس دن کے اند ر بل کی منظوری دے گا یاکسی ایسے بل کی صورت میں جو مالی بل نہ ہو کواس پیغام کے ساتھ پارلیمنٹ میں واپس بھیج دے گا کہ بل پر یااس کے کسی مصرحہ حکم پر دوبارہ غور کیا جائے گا اور پیغام میں مصرحہ کسی ترمیم پر غور کیاجائے گا۔جب صدر پارلیمنٹ کو بل واپس بھجوائے تو اس کو پارلیمنٹ کے مشترکہ اجلاس میں زیر غور لا یا جاتا ہے  اور اگر دوبارہ ترمیم کے بغیر یا ترمیم سمیت پاس ہوجائے پارلیمنٹ میں موجود ووٹنگ ممبرز کی اکثریت سے ،تو یہ تصور کیا جائے گا کہ دونوں ایوانوں نے اسے آئین کے مقاصد کےلئے پاس کیا ہے اور اب صدر کی رضا مند ی کے لیے پیش کیا جاتا ہےاور اب اگر دس دنوں کے اندر رضا مندی نہ دیں توتصور کیا جائے گا کہ رضا مندی دی جاچکی ہے ۔جب صدر کسی بل کی منظور ی دے دے یا تصور کیا جائے کہ رضا مند ی دی جاچکی ہے تو وہ  قانون بن جائے گا اور پارلیمنٹ کا ایکٹ کہلائے گا۔[footnoteRef:12] [12:  Constitution of the Islamic Republic of Pakistan, Article 75, Clause1-3] 

اسلام میں اس بات کاتصورملتاہےکہ کوئی بھی قانون نافذکرنےسےپہلےسربراہ ریاست کی منظوری لازمی لی جائے،کیونکہ سربراہ ریاست ہی امورسلطنت کی نسبت ذمہ دارہوتاہےاورامن وامان اورظلم وتشددکی روک تھام بھی اس کی ذمہ داریوں میں شامل ہے۔اس کی تائیدایک واقعہ سےملتی ہے۔حضرت عمر﷛کےعہدمیں،شام کےسفرمیں حضرت عمر﷛نےدیکھاکہ ان کےعامل ٹیکس وصول کرنےکےلیےغیرمسلم شہریوں کودھوپ میں کھڑاکرکےسزادےرہےتھے۔اس پرحضرت عمر﷛نےاس عامل کومنع فرماتےہوئے،ان شہریوں کوچھوڑنےکاحکم دیا۔[footnoteRef:13]اس واقعہ سےیہ معلوم ہوتاہےکہ عامل کایہ طرزعمل حضرت عمر﷛کی مرضی یامنظوری سےنہیں تھا ۔اس سےثابت ہوتاہےکہ کوئی بھی قانون نافذبنانےیانافذکرنےسے پہلےسربراہ ریاست  کی منظوری لازمی لی جائے،لیکن اس پریہ پابندی نہیں لگائی جاسکتی ہےکہ وہ اتنےدن میں اس کی منظوری لازمی دے،جیساکہ آئین پاکستان میں صدرپریہ پابندی لگائی گئی ہے۔البتہ سربراہ ریاست عاملین سلطنت کوان کی جانب سے(عاملین سلطنت کی جانب سے)بنائے گئےیانافذکیےگئےقوانین پرغورکرنےکےلیےکہہ سکتاہے۔اس کےعلاوہ آئین پاکستان میں سربراہ مملکت پریہ پابندی بھی درست نہیں ہےکہ غورکہ بعداگردس دن تک منظوری نہ دی جائےتووہ منظورتصورکیاجائےگا،کیونکہ اس سےایک تو سربراہ مملکت کاعہدہ کمزورہوجاتاہے،اورمزیدیہ کہ  لازمی نہیں کہ غورکےبعددوبارہ منظوری کےلیےپیش کیےگئےقانون میں غلطی کاامکان نہ ہو۔اس لیےیہ پابندی درست نہیں کیونکہ انسان کی جانب سےبنائےگئےقوانین کی بنیاد عقل پرہوتی ہے،جوکہ اپنی تمام ترخوبیوں کےباوجودکاملیت کےدرجہ کونہیں پہنچ سکتی ہے۔ [13:  ڈاکٹرطاہرالقادری،دہشت گردی اورفتنہ خوارج،منہاج القرآن پبلیکیشنزلاہور،2010ء،ص216
Tahir ul Qadri, Dahshat Gardi aur Fitna Khawarij, Minhaj ul Quran Publications Lahore, 2010, pg. 216] 

جنگ وداخلی خلفشارکی بناءپرہنگامی حالت کااعلان اوراسلام:
آئین پاکستان کی روسےاگرسربراہ مملکت مطمئن ہوکہ پاکستان یااس کےکسی حصہ کوجنگ یابیرونی جارحیت کی وجہ سےیاداخلی خلفشارکی بناءپرایساخطرہ درپیش ہےجس پرقابوپاناصوبائی حکومت کےاختیارسےباہرہےتووہ ہنگامی حالت کااعلان کرسکےگا۔اس کےلیےصوبائی اسمبلی کی قراردادطلب کی جائےگی۔اگرایسااعلان سربراہ مملکت ازخودکرےتوہنگامی حالت کےنفاذکےاس اعلان کوپارلیمنٹ کےدونوں ایوانوں میں پیش کیاجائےگاجوکہ اس اعلان کےدس دن کےاندرہوگا،[footnoteRef:14]اورپارلیمنٹ بذریعہ قانون سازی اسمبلی کی مدت کےدوران زیادہ سےزیادہ ایک سال کی توسیع دےسکےگی۔[footnoteRef:15] [14:  Constitution of the Islamic Republic of Pakistan, Article 232, Clause 1]  [15:  Ibid, Clause 6] 

اسلام میں جنگ وداخلی خلفشارکی بناء پرہنگامی صورت حال کےاعلان کاتصورملتاہے۔حضرت علی﷛کےدورخلافت میں جب جنگ صفین کےبعدحضرت علی﷛اورحضرت امیرمعاویہ﷛میں یہ معاہدہ طےپایاکہ دونوں گروہ اپنی سرگرمیاں اپنےاپنے علاقوں تک محدودرکھیں گےتوحضرت علی ﷛کےگروہ میں شامل چندافرادنےتحکیم کےمسئلہ پراعتراض اُٹھایااورنہروان میں جمع ہوگئے۔ انہوں نےحضرت علی﷛اوران کےساتھیوں پرکفرکےفتوےلگاناشروع کردیےاوراس دوران انہوں نےحضرت عبداللہ بن خباب﷛اوران کی اہلیہ کودیگرساتھیو ں سمیت شہیدکردیا۔ سلطنت میں اندرونی خلفشاراورخارجیوں کی اس سرکشی کی خبرجب حضرت علی﷛کوہوئی ،توآپ﷛نےاپنےلشکرکو نہروان کی جانب پیش قدمی کاحکم دیا۔تمام خارجی اپنےعقیدےکےمضبوط تھے،اس لیےانہوں نےبلاکسی خوف وخطرحضرت علی﷛کےلشکرپرحملہ کردیا۔حضرت علی﷛کےلشکرنےدلیری سےان کامقابلہ کیااورایک ایک کرکےتمام خارجی مارےگئے،یہاں تک کہ صرف نوخارجی اپنی جانیں بچاکربھاگنےمیں کامیاب ہوئے۔[footnoteRef:16] [16:  محمدحسیب،سیرت حضرت سیدناعلی المرتضیٰ﷛،اکبربک سیلرزلاہور،س-ن،ص119-117
Muhammad Haseeb, Seerat Ali ul Murtaza (R.A), Akbar Book Saler Lahore, n.d , pg. 117-119] 

اس واقعہ سےیہ ثابت ہوتاہےکہ حضرت علی﷛کےعہدمیں میں جب خارجیوں کی وجہ سےسلطنت اندرونی خلفشارکاشکار ہوگئی توحضرت علی﷛نےفوری فیصلہ کرتےہوئےان کےخلاف جنگ کااعلان کیا۔اس سےسربراہ ریاست کےاندرونی خلفشار کی بناءپرفیصلہ کرنےکااختیارثابت ہوتاہے۔اس سےیہ توثابت ہوتاکہ سربراہ ریاست اس اعلان سےپہلےمجلس شوریٰ یااپنی سلطنت کےاہل افرادسےصلاح ومشورہ کرسکتاہے،لیکن اس یہ ثابت نہیں کہ اس اعلان کےساتھ یااس کےبعداس کی مدت کاتعین کیاجائےگا۔بلکہ اس واقعہ سےیہ ثابت ہوتاہےکہ یہ اعلان اس وقت تک نافذرہےگاجب تک ایسی صورتحال باقی رہے۔
مالی ہنگامی صورتحال میں اعلان جاری کرنےکااختیاراوراسلام:
آئین پاکستان کی روسےاگر صدر کو اطمینان ہوجائے کہ ایسی صورت حال پیدا ہوگئی ہے جس سے پاکستان یاا س کے کسی حصہ کی اقتصادی زندگی،مالی   استحکام یا ساکھ کو خطرہ لاحق ہے تو وہ صوبوں کے گورنر وں سے یا جیسی بھی صورت ہو،متعلقہ صوبے کے گورنر سےمشورےکے بعد اس سلسلے میں فرمان کے ذریعے اعلان کرسکے گا اور جب ایسا اعلان نافذ العمل ہو تو وفاق کا انتظامی اختیار کسی صوبے کو ایسی ہدایات دینے پر کہ وہ ان ہدایات میں متعین کردہ مالیاتی موزونیت کے اصولوں پر عمل کرےاورایسی دیگر ہدایات دینے میں وسعت پذیر ہوگا جنہیں صدر پاکستان یا اس کے کسی حصہ کی اقتصادی زندگی ،مالی استحکام یا ساکھ کے مفاد کی خاطرضروری سمجھے۔ایسی ہدایات میں ایسا حکم بھی شامل ہوسکے گا جس میں کسی صوبے کےامور کے سلسلہ میں ملازمت کرنے والے سب افراد یا ان کے کسی طبقے کی تنخواہ اور بھتہ جات میں تخفیف  کا حکم دیا گیا ہو۔ جب اس آرٹیکل کے تحت جاری کردہ کوئی اعلان نافذ العمل ہو تو صدر وفاق کے امور کے سلسلہ میں ملازمت کرنے والے سب افراد یا ان کے کسی طبقہ کی تنخواہوں اوربھتہ جات میں تخفیف کےلیے ہدایات جاری کرسکے  گا۔[footnoteRef:17] [17:  Constitution of the Islamic Republic of Pakistan, Article 235, clause 1-3] 

اسلام میں مالی وجوہات کی بناءپرہنگامی صورت حال نافذکرنےکاتصورملتاہےکہ اگرایسی صورتحال پیداہوجائےکہ جس کی بناءپراقتصادی بحران کی وجہ سےمملکت یہ اس کےکسی حصےکوخطرہ ہوتوہنگامی صورتحال نافذکی جاسکتی ہے۔اس کی تائیداس واقعہ سےملتی ہے۔جنگ موتہ کےبعدسےرومی سلطنت نےعرب پرحملہ کاارادہ کرلیاتھا۔شام کےنبطی سوداگرمدینہ میں روغن وزیتون بیچنےآیاکرتےتھے۔انہوں نےخبردی کےرومیوں نےشام میں لشکرگراں جمع کرلیاہےاورفوج کوسال بھرکی تنخواہ دےدی ہے۔اس فوج میں لخم،جذام اورغسان کےتمام عرب شامل ہیں اورمقدمۃالجیش بلقاءتک آگیاہے۔یہ خبریں تمام عرب میں پھیل گئیں اورقرائن اس قدرقوی تھےکہ غلط ہونےکی کوئی وجہ نہ تھی۔اس بناءپرحضرت محمدﷺنےفوج کوتیاری کاحکم دیا۔چونکہ ملک پررومیوں کےحملہ کااندیشہ تھا،اس لئےحضرت محمدﷺنےتمام قبائل عرب سےفوجیں اورمالی مددطلب کی۔صحابہ ﷡میں سےحضرت عثمان﷛نےدوسواوقیہ چاندی اوردوسواونٹ پیش کیےاوردیگرصحابہ﷡نےبھی بڑی بڑی رقمیں لاکرپیش کیں۔[footnoteRef:18]اس واقعہ سےیہ ثابت ہوتاہےکہ مالی ہنگامی صورتحال میں سربراہ ریاست کی جانب سےہنگامی حالت کااعلان کیاجاسکتاہے۔جس میں امدادطلبی اوراس جیسےدیگراقدامات شامل ہیں۔سربراہ ریاست کی طرف سےمالی ہنگامی صورتحال پرقابوپانےکےلیےافرادوعاملین سلطنت کی تنخواہوں ومراعات میں کمی کی جاسکتی ہے،مگروہ اس میں اس حدتک کمی نہیں کرسکتاکہ جس سےان کی زندگی کےامورمتاثرہوں۔ [18:  شبلی نعمانی،سیدسلیمان ندوی،سیرۃ النبیﷺ،ج1،ص374-373
Shibli Naumani, Syed Suleman Nadvi, Seerat-ul-Nabi, Vol 1, pg. 373-374] 



بنیادی حقوق وغیرہ کومعطل کرنےکااختیاراوراسلام:
آئین پاکستان کےمطابق جس دوران ہنگامی حالت کا اعلان ہوصدر بذریعہ فرمان یہ اعلان کرسکے گا کہ آئین کی رو سےعطا کردہ بنیادی حقوق  میں سے ان کے نفاذ کےلیے جن کی فرمان میں صراحت کردی جائے ،کسی عدالت سے رجوع کرنے  کا حق اور کسی عدالت میں کوئی کاروائی جو اس طرح مصرحہ حقوق میں سے کسی کے نفاذ کےلئے ہویا جس میں ان حقوق میں سےکسی کی خلاف ورزی کےمتعلق کسی سوال کا تعین مطلوب ہو،اس مدت کےلیے معطل رہے گی جس کےدوران مذکورہ اعلان نافذ العمل رہے اور ایسا کوئی فرمان پورے  پاکستان یا اس کے کسی حصہ کے بارے میں صادر کیا جاسکے گا۔[footnoteRef:19] [19:  Constitution of the Islamic Republic of Pakistan, Article 233, clause 2] 

اسلام آئین پاکستان کی طرف سےدیےگئےان حقوق کوتسلیم کرتاہے۔جہاں تک مخصوص حالات میں ان حقوق پر پابندی نافذکرنےکی بات ہے،تواسلام اس  بات کی اجازت دیتاہےکہ کسی خاص حالت میں شہریوں کےتمام یاچندحقوق پرپابندی عائد کی جاسکتی ہے۔اس کی تائیدایک حدیث سےملتی ہے۔حضرت محمدﷺکاارشادہےکہ:
الطاعون رجس ارسل على طائفة من بني إسرائيل او على من كان قبلكم فإذا سمعتم به بارض فلا تقدموا عليه وإذا وقع بارض وانتم بها فلا تخرجوا فرارا منه[footnoteRef:20] [20: بخاری،محمدبن اسماعیل،الجامع المسندالصحیح المختصرمن اموررسول اللہﷺوسننہ وایامہ،مترجم:محمدداؤد،کتاب احادیث الانبیاء،باب ۔۔۔،مرکزی جمعیت اہل حدیث ہند،2004ء،ج5،ص21،حدیث نمبر3473
Bukhari, Muhammad bin Ismail, Sahi Bukhari, Translator: Muhammad Dawood, Markazi Jamiat Ahail Hadees Hind, 2004, Vol 5. Pg. 21, Hadith no: 3473] 

”طاعون ایک عذاب ہے جو پہلے بنی اسرائیل کے ایک گروہ پر بھیجا گیا تھا یا آپ صلی اللہ علیہ وسلم نے یہ فرمایا کہ ایک گزشتہ امت پر بھیجا گیا تھا۔ اس لیے جب کسی جگہ کے متعلق تم سنو(کہ وہاں طاعون پھیلا ہوا ہے) تو وہاں نہ جاؤ۔ لیکن اگر کسی ایسی جگہ یہ وبا پھیل جائے جہاں تم پہلے سے موجود ہو تو وہاں سے مت نکلو۔“
اس حدیث سےیہ معلوم ہوتاہےکہ اسلام شہریوں کونقل وحرکت کی مکمل آزادی دیتاہے۔لیکن اگرکسی جگہ پہ کوئی خطرہ موجودہو، مثلاً:کوئی بیماری پھیل جائےجوچھونےسےپھیلتی ہو،توریاست کاسربراہ نقل وحرکت کےاس بنیادی حق پرپابندی لگاسکتاہےیااس کومحدودکرسکتاہے۔اس طرح اسلام میں بنیادی حقوق پرپابندی کاتصورملتاہے،مگریہ پابندی کسی خاص حالت اورمجبوری کی بناءپرہو۔
مسلح افواج کی کمان اوراسلامی تعلیمات:
آئین پاکستان کی روسےمسلح افواج کی اعلیٰ کمان صدرمملکت کے پاس ہوگی۔صدرکوقانون کےتابع یہ اختیار ہوگا کہ پاکستان کی بری،بحری اور فضائی افواج کےمحفوظ دستے قائم کرے اوران کی دیکھ بھال کرے۔مذکورہ افواج میں کمیشن عطا کرے۔صدروزیراعظم کےمشورے  سےمندرجہ ذیل افسران تعینات کرے گا:
i. چیئرمین جوائنٹ چیف آف سٹاف کمیٹی
ii. چیف آف دی آرمی سٹاف (بری فوج کا چیف )
iii. چیف آف دی نیول سٹاف(بحری فوج کا چیف)
iv. چیف آف دی  ائیر سٹاف (ہوائی فوج کا چیف)
اور ان کی تنخواہوں اورالاؤنسوں کاتعین کرے گا۔[footnoteRef:21] [21:  Constitution of the Islamic Republic of Pakistan, Article 243, clause 1-4] 

اسلام میں فوج کی کمان کےحوالےسےدوطریقہ کارملتےہیں:
i. پہلایہ کہ سربراہ ریاست خودکمان سنبھالےاورجنگ کاعلم اپنےہاتھ میں رکھتےہوئےخودسپہ سالاری کےفرائض سرانجام دیتےہوئےجنگ میں حصہ لے۔جیساکہ حضرت محمدﷺنےغزوات کےموقع پرکیا۔غزوہ احدمیں جب فیصلہ ہواکہ مسلمان شہرسےباہرنکل کرلڑیں گےتوحضرت محمدﷺنےسلاح جنگ اپنےجسم پرآراستہ فرمائی اورایک ہزارصحابہ کےساتھ مدینہ سےباہرجنگ کی خاطرتشریف لائے۔[footnoteRef:22] [22:  محمدبن اسحاق،عبدالملک بن ہشام،سیرت النبی ابن ہشام،مترجم:یسین علی حسنی،ادارہ اسلامیات لاہور،1998ء،ص83-82
Muhammad bin Ishaq, Abdul Malik bin Hasham, Seerat ul Nabi ibn Hasham, Translator: Yaseen Ali Hassani, Idara Islamiat Lahore, 1998, pg. 82-83] 

ii. دوسراطریقہ یہ ہےکہ فوج کی کمان توسربراہ ریاست کےپاس ہومگروہ کسی اورکوجنگ کاعلم دےکراسےسپہ سالاربناکرمیدان جنگ میں روانہ کرے۔جیساکہ حضرت محمدﷺنےسریہ ابی سلمہ﷛کےموقع پرکیا۔محرم چارہجری میں طلحہ اورخویلدنےاپنےقبیلہ کوجوفیدکےکوہستانی علاقہ قطن میں رہتارتھا،مدینہ پرحملہ کےلیےآمادہ کیا۔حضرت محمدﷺکوخبرہوئی توآپ نےحضرت ابوسلمہ﷛کوایک سوپچاس مہاجرین اورانصارکےساتھ روانہ اس طرف کیا۔یہ خبرسن کران کی جماعت منتشرہوگئی۔[footnoteRef:23] [23:  شبلی نعمانی،سیدسلیمان ندوی،سیرۃ النبیﷺ،ج1،ص268
Shibli Naumani, Syed Suleman Nadvi, Seerat-ul-Nabi, Vol 1, pg. 268] 

پاکستان کےآئین میں فوج میں افسران کی تعیناتی کایہ طریقہ کارمندرجہ بالادوسرےطریقہ کارسےمطابقت رکھتاہے۔یعنی کےفوج کی کمان توسربراہ ریاست کےپاس ہو،مگروہ خودجنگ میں حصہ لینےکی بجائےکسی اورکوعلم دےکرسپہ سالاربنادےاورجنگ یافوج کی ذمہ داری اسےسونپ دے۔
صدرکامعافی کااختیاراوراسلامی تعلیمات:
آئین پاکستان کےمطابق صدر کو کسی عدالت ،ٹریبونل یا دیگر ہیبت مجاز کی طرف سےدی ہوئی سزا کو معاف کرنے ،ملتوی کرنے اور کچھ عرصے کےلیے روکنے اوراس میں تخفیف کرنے ،اسے معطل یا تبدیل کرنے کا اختیار ہوگا۔[footnoteRef:24] [24:  Constitution of the Islamic Republic of Pakistan, Article 45] 

صدرکایہ اختیاراسلامی تعلیمات سےمطابقت نہیں رکھتاہے۔کیونکہ جب کوئی معاملہ عدالت میں آجائےتوپھرکسی حاکم یامنصف یعنی جج کویہ اختیارنہیں ہوتاکہ وہ اس جرم کی سزامعاف کردے۔اس کی تائیدایک حدیث سےملتی ہے۔
عن صفوان بن امية: ان رجلا سرق بردة له , فرفعه إلى النبي صلى الله عليه وسلم فامر بقطعه، فقال: يا رسول الله , قد تجاوزت عنه، فقال:" ابا وهب , افلا كان قبل ان تاتينا به؟"، فقطعه رسول الله صلى الله عليه وسلم.[footnoteRef:25] [25:  نسائی،احمدبن شعیب،سنن نسائی،مترجم:خورشیدحسن،کتاب قطع السارق،باب الرجل یتجاوزللسارق عن سرقتہ بعدان یاتی بہ الامام،مکتہ العلم لاہور،س-ن،ج3،ص426،حدیث نمبر4885
Nasai, Ahmad bin Shoaib, Sunan Nasai, Translator: Khursheed Hassan, Maktaba Al ilm Lahore. n.d, Vol 3, pg. 426, Hadith no. 4885] 

[bookmark: _GoBack]”صفوان بن امیہ ﷛کہتے ہیں کہ ایک شخص نے ان کی چادر چرا لی، وہ اسے لے کر رسول اللہ صلی اللہ علیہ وسلم کے پاس آئے، آپ نے ہاتھ کاٹنے کا حکم دیا، تو وہ بولے: اللہ کے رسول! میں نے اسے معاف کر دیا ہے، آپ نے فرمایا: ”ابو وہب! تم نے اسے ہمارے پاس لانے سے پہلے ہی کیوں نہ معاف کر دیا؟“ چنانچہ رسول اللہ صلی اللہ علیہ وسلم نے اس کا ہاتھ کاٹ دیا۔“
اس حدیث سےمعلوم ہوتاہےکہ جب فیصلہ عدالت میں فیصلہ کےلیےآجائےتواس کی معافی نہیں مل سکتی ہے۔اس طرح یہ ثابت ہوتاہےپاکستان کےسربراہ مملکت کوحاصل یہ اختیاراسلام سےمطابقت نہیں رکھتا۔
پاکستان کےسربراہ مملکت کااعزازنوازنےکااختیاراوراسلام:
آئین پاکستان کےمطابق کوئی شہری وفاقی حکومت کی منظوری کےبغیر کسی بیرونی ریاست سےکوئی خطاب،اعزاز یا اعزازی نشان قبول نہیں کرے گا۔وفاقی حکومت یا کوئی صوبائی حکومت کسی شہری کو کوئی خطاب ،اعزاز یا اعزازی نشان عطا نہیں کرے گی ،لیکن صدروفاقی قانون کے احکام کےمطابق شجاعت ،مسلح افوا ج میں قابل تعریف خدمت ،تعلیمی امتیاز  یا کھیلوں یانرسنگ کےمیدان میں امتیاز کےاعتراف کے طورپر اعزازی نشان عطاء کرسکے گا۔[footnoteRef:26] [26:  Constitution of the Islamic Republic of Pakistan, Article 259,clause 1-2] 

کسی بھی شہری کوامتیازی نشان یاخطاب سےنوازنےکاتصوراسلام میں ملتاہے۔ریاست کاسربراہ اگرکس شخص کی کسی خوبی کااعتراف سرکاری طورپرکرناچاہیےتووہ اسےکسی لقب سےنوازسکتاہے۔اس کی تائیداس حدیث سےملتی ہے۔حضرت محمدﷺکا ارشادہےکہ:
”میرےبعدفتنےظاہرہوں گےجب ایساہوتوعلی بن ابی طالب کاساتھ دوکیونکہ وہی حق وباطل کےدرمیان جدائی کرنےوالاہوگا۔“[footnoteRef:27] [27:  علی متقی بن حسام الدین،کنزالعمال فی سنن الاقوال والافعال،کتاب الفضائل من قسم الافعال وفیہ عشرۃ ابواب،باب فی فضائل الصحابۃ﷡اجمعین،دارالاشاعت اردوبازارکراچی،2009ء،ج6(حصہ12-11)،ص289،حدیث نمبر32961
Ali Mataqi bin Hassam ul din, Kanz ul amaal  fee sunan Al Aqwal, Dar-ul-Ishat Urdu Bazar Karachi, 2009, Vol 6(Part 11-12), pg. 289, Hadith no: 32961] 

اس حدیث سےثابت ہوتاہےکہ ریاست کاسربراہ اگرچاہیےتوکسی کواس کی صفت یاکسی سماجی خدمت کی بناپرلقب یاخطاب سےنواز سکتاہے،جیساکہ حضرت محمدﷺنےحضرت علی﷛کوان کی علم وحکمت کی بناءپران کو”فرقان“یعنی حق وباطل میں فرق کرنےوالےکالقب عطاءکیا۔
گورنرکاتقرراوراسلام:
آئین پاکستان کےمطابق ہرصوبےکےلیے ایک گورنر مقر ر کیا جاتاہےجس کا تقررصدرمملکت وزیراعظم کےمشورے سےکرتا ہے۔اس شخص کو گورنر مقرر نہیں کیا جائے گا جب  تک وہ ممبر قومی اسمبلی بننے کی اہلیت نہ رکھتا ہو اور اس کی عمر 35 سال سے کم نہ ہو  اور وہ صوبے کا باشندہ اور رجسڑڈ ووٹر ہو۔ گورنرصدر کی خوشنودی حاصل رہنے تک اپنے عہدے پر فائز رہے گا ۔ان مشاہر ے بھتوں اور مراعات کامستحق ہوگا جو صدر متعین کرے گا۔گورنر صدر کے نام اپنی دستخطی  تحریر کےذریعے اپنے عہدے سے مستعفی ٰ ہوسکے گا۔صدر گوررنر کے امور(کارہائے منصبی) کےلیے ایسے احکام جاری کرے گا جو وہ مناسب سمجھے۔[footnoteRef:28] [28:   Constitution of the Islamic Republic of Pakistan, Article 101, clause 1-5] 

کسی بھی مملکت کانظام سربراہِ ریاست اکیلانہیں چلا سکتاہے۔اس کےلیےاس کومختلف علاقوں کانظم ونسق کرنےکےلیے ہرعلاقہ کاامیر(گورنر)مقررکرنےکی ضرورت پڑتی ہے۔اس کااسلام میں اس کاجوازاس حدیث سےملتاہے۔
عَنْ مُعَاذٍ أَنَّ رَسُولَ اللَّهِ صَلَّى اللَّهُ عَلَيْهِ وَسَلَّمَ حِينَ بَعَثَهُ إِلَى الْيَمَنِ فَقَالَ كَيْفَ تَصْنَعُ إِنْ عَرَضَ لَكَ قَضَاءٌ قَالَ أَقْضِي بِمَا فِي كِتَابِ اللَّهِ قَالَ فَإِنْ لَمْ يَكُنْ فِي كِتَابِ اللَّهِ قَالَ فَبِسُنَّةِ رَسُولِ اللَّهِ صَلَّى اللَّهُ عَلَيْهِ وَسَلَّمَ قَالَ فَإِنْ لَمْ يَكُنْ فِي سُنَّةِ رَسُولِ اللَّهِ صَلَّى اللَّهُ عَلَيْهِ وَسَلَّمَ قَالَ أَجْتَهِدُ رَأْيِي لَا آلُو قَالَ فَضَرَبَ رَسُولُ اللَّهِ صَلَّى اللَّهُ عَلَيْهِ وَسَلَّمَ صَدْرِي ثُمَّ قَالَ الْحَمْدُ لِلَّهِ الَّذِي وَفَّقَ رَسُولَ رَسُولِ اللَّهِ صَلَّى اللَّهُ عَلَيْهِ وَسَلَّمَ لِمَا يُرْضِي رَسُولَ اللَّهِ صَلَّى اللَّهُ عَلَيْهِ وَسَلَّمَ[footnoteRef:29] [29:  حنبل،احمدبن محمد،مسندامام احمدبن حنبل،مترجم:محمدظفراقبال،حدیث معاذبن جبل﷛،مکتبہ رحمانیہ،س-ن،ج10،ص337، حدیث نمبر22357
Hambal, Ahmad bin Muhammad, Masnad Imam Ahmad bin Hambal, Translator: Muhammad Zafar Iqbal, Maktaba Rehmania, n.d, Vol 10, pg. 337, Hadith no: 22357] 

”حضرت معاذ ﷛سے مروی ہے کہ حضرت محمدﷺ نے جب انہیں یمن کی طرف بھیجا تو ان سے پوچھا کہ اگر تمہارے پاس کوئی فیصلہ آیا تو تم اسے کیسے حل کرو گے؟ عرض کیا کہ کتاب اللہ کی روشنی میں اس کا فیصلہ کروں گا، نبی کریم ﷺ نے پوچھا اگر وہ مسئلہ کتاب اللہ میں نہ ملے تو کیا کرو گے؟ عرض کیا پھر نبی کریم ﷺ کی سنت کی روشنی میں فیصلہ کروں گا، نبی کریم ﷺ نے پوچھا کہ اگر اس کا حکم میری سنت میں بھی نہ ملا تو کیا کرو گے؟ عرض کیا کہ پھر میں اپنی رائے سے اجتہاد کروں گا اور اس میں کسی قسم کی کوتاہی نہیں کروں گا، اس پر نبی کریم ﷺ نے اپنا دست مبارک میرے سینے پر مار کر فرمایا اللہ کا شکر ہے جس نے اپنے پیغمبر کے قاصد کی اس چیز کی طرف رہنمائی فرما دی جو اس کے رسول کو پسند ہے۔“
اس حدیث سےدوباتوں کاثبوت ملتاہے:
i. مملکت کےانتظام کی غرض سےکسی امیر(گورنر)کاتقررکیاجاسکتاہے۔
ii. مملکت کےانتظام کی غرض سےتعینات کردہ گورنرکےلیےفیصلہ کرتےوقت ماخذقوانین کیاہوں گے۔
جہاں تک گورنرکی تعیناتی کےلیےاہلیت کی شرائظ کاتعلق ہےتوگورنرکی تعیناتی کےلیےوہی شرائظ ہیں جو وزارت تفویض کےلیےہیں[footnoteRef:30](ایسی وزارت کےجس میں امام کسی شخص کووزیربناکرامورسلطنت کاانتطام اس کےہاتھ میں دےدےاورخوداپنی رائےاورصوابدیدسےان امورکوانجام دے)اورایسی وزارت کےلیےاہلیت کی شرائط وہی ہیں جوخودامام کی اہلیت کےلیےشرائط ہیں،سوائےنسب کے۔[footnoteRef:31]گورنرکی تعیناتی کےلیےاہلیت کی شرائط یہ ہیں: [30:  الماوردی،علی بن محمد،الاحکام السلطانیہ،مترجم:ساجدالرحمٰن صدیقی، مترجم:ساجدالٰرحمن صدیقی،اسلامک پبلیکیشنزپرائیوٹ لمیٹڈلاہور،1990ء ص61
Al Mawardi, Ali bin Muhammad, Al Ahkam ul sultania, Translator: Sajid ur Rehman Saddique, Islamic publications Private limited Lahore, 1990, pg. 61]  [31:  ایضاًء،ص45I										Ibid, pg. 145] 

i. مکمل طریقےپرراستبازی،انصاف پروری اورحق پرگامزن ہونے کی صلاحیت۔
ii. اسےاس قدرعلم حاصل ہوکہ وہ احکام شریعت کوبخوبی سمجھتاہواورنت نئےپیش آنےوالےمعاملات وواقعات میں اپنےاجتہادسے فیصلہ کرسکے۔
iii. ذہنی طورپرصحت مندہواوراس کےسارےحواس کام کرتےہوں،بالخصوص سماعت،بصارت اورگویائی صحیح وسالم ہواورحوادث کاادراک کرسکے۔
iv. عقل وفراست موجودہوتاکہ ملک کےسیاسی اورانتظامی امورکوچلاسکے۔
v. شجاعت وبہادری کےاوصاف موجودہوں،تاکہ ملک کی حفاظت کرسکےاوردشمنوں سےجہادکرسکے۔[footnoteRef:32] [32:  ایضاًء،ص12-11										Ibid, pg. 11-12] 

vi. جنگی اورملکی معاملات سےبخوبی آگاہ ہوکیونکہ یہ کام اسےخودانجام دینےہوتےہیں۔اس سلسلےمیں دوسروں سےبھی اس قسم کی خدمات لےسکتاہے۔[footnoteRef:33] [33:  ایضاًء،ص46									Ibid, pg. 46] 

پاکستان کہ آئین میں گورنرتقرری کےلیےعمرکی حدمقررکی گئی ہے،لیکن اسلام میں گورنرکی تقرری کےلیےعمرکی شرط نہیں ملتی ہے،مگریہ کہ وہ بالغ ضرورہوکیونکہ نابالغ میں مندرجہ بالاشرائظ ناقص ہوتی ہیں۔اس طرح آئین پاکستان میں یہ شرط بھی ہےکہ گورنراسی صوبےکارہائشی ہوجہاں اسےبطورگورنرتعینات کیاجارہاہے۔اس شرط کابھی اسلام میں کوئی تصورنہیں ملتا۔اس کی دلیل یہ ہےکہ حضرت معاذبن جبل﷛کویمن کاگورنربنایاگیاتھاجبکہ ان کاتعلق مدینہ سےتھا۔[footnoteRef:34] [34: http://library.ahnafmedia.com/130-faqeeh/year/sep/252-hazrat-maaz-bin-jabl-rzi-allah-hno,Accessed July 8th,2021] 

صدرگورنروغیرہ کاتحفظ اوراسلام:
آئین پاکستان کی روسے صدر،کوئی گورنر،وزیر اعظم ،کوئی وفاقی وزیر ،کوئی  وزیر مملکت ،وزیر اعلیٰ اور کوئی صوبائی وزیر اپنے متعلقہ عہدے کے اختیارات استعمال کرنے اور ان کے کار ہائے منصبی انجام دینے کی بنا پر ،یا کسی ایسے فعل کی بنا ء پر جو ان اختیارات کا استعمال کرتے ہوئے اور کارہائے منصبی انجام دیتے ہوئے کئے گئے ہوں یا جن کا کیا جانا متر شح ہو،کسی عدالت کے سامنے جواب دہ نہیں ہوں گے مگر شرط یہ ہے کہ کسی امر سے کسی شخص کے وفاق یا صوبے کے خلاف مناسب قانونی کاروائیاں کرنے کے حق میں مانع ہونے کا مفہوم اخذ نہیں کیا جائےگا۔صدر یا کسی گورنر کے خلاف اس کے عہدے کی معیاد کے دوران کسی عدالت میں کوئی فوجداری مقدمات نہ قائم کئے جائیں گے اورنہ جاری رکھے جائیں گے ۔صد ریا کسی گورنر کے عہدے کی معیادکے دوران کسی عدالت کی طرف سے اس کی گرفتاری یا قید کے لیے کوئی حکم جاری نہیں ہوگا۔صدریا کسی گورنر کے خلاف ،خواہ اس کے عہدہ سنبھالنے سے پہلے یا بعد میں اس کی ذاتی حیثیت میں کسی فعل کےکرنے یا نہ کرنے سے متعلق ،اس کے عہدے کی معیا دکے دوران کوئی دیوانی مقدمہ جس میں اس کے خلاف داد رسی چاہی گئی ہو،قائم نہیں کیا جائے گا ،تاوقتیکہ مقدمہ قائم ہونے سے ساٹھ دن پیشتر اس کو تحریری نوٹس نہ دیا گیا ہو یا قانون  کے ذریعے مقررہ طریقے کے مطابق نہ بھیجاگیا ہو جس میں مقدمہ کی نوعیت ،کاروائی کی وجہ، اس فریق کا نام ،کیفیت اور جائے رہائش جس کی جانب سے مقدمہ قائم ہونا ہے اور دادرسی جس کا دعویٰ وہ فریق کرتا ہے،درج ہو۔[footnoteRef:35] [35:  Constitution of the Islamic Republic of Pakistan, Article 248,clause 1-4] 

آئین پاکستان کےمذکورہ بالاآرٹیکل میں صدرکوجوآئینی تحفظ دیاگیاہےیہ اسلامی تعلیمات سےمطابقت نہیں رکھتاہے۔ اس کی تائیدمندرجہ ذیل واقعہ سےملتی ہے۔
”حضرت علی بن ابی طالب﷛کی زرہ کھوگئی ۔آپ نےوہ زرہ ایک یہودی کےپاس دیکھی۔آپ نےیہودی سےفرمایا:اےیہودی!یہ جوزرہ تمہارےپاس ہے،میری ہے،یہ فلاں روزمجھ سےکھوگئی تھی۔یہودی کہنےلگا:میرےقبضےمیں موجودزرہ کےبارےمیں آپ کیسی بات کررہےہیں،اگرآپ میری زرہ پراپنادعویٰ کرتےہیں تواب یہی چارہ ہےکہ میرےاورآپ کےدرمیان مسلمانوں کاقاضی فیصلہ کرے۔چنانچہ حضرت علی﷛اوروہ یہودی،دونوں فیصلےکےلیےقاضی شریح کی عدالت میں پہنچے۔جب قاضی شریح کی نگاہ امیرالمؤمنین پرپڑی تواپنی مجلس سےاٹھ کھڑےہوئے۔حضرت علی بن ابی طالب﷛نےفرمایا:بیٹھےرہیں۔قاضی شریح بیٹھ گئے۔حضرت علی﷛نےفرمایا:میری زرہ کھوگئی تھی۔میں نےاسےاس یہودی کےپاس دیکھاہے۔قاضی شریح نےیہودی سےپوچھا:تمہیں کچھ کہناہے؟یہودی نےکہا:میری زرہ میرےقبضےمیں ہےاورمیری ملکیت ہے۔قاضی شریح نےزرہ دیکھی اوریوں گویاہوئے:اللہ کی قسم امیرالمؤمنین!آپ کادعویٰ بالکل سچ ہے،یہ آپ ہی کی زرہ ہےلیکن قانون کےمطابق آپ کےلیےگواہ پیش کرناواجب ہے۔حضرت علی﷛نےبطورگواہ اپنےغلام قنبرکوپیش کیا۔اس نےآپ کےحق میں گواہی دی۔پھرحسن اورحسین﷠کو عدالت میں پیش کیا۔ان دونوں نےبھی آپ کےحق میں گواہی دی۔قاضی شریح نےکہا:آپ کےغلام کی گواہی تومیں قبول کرتاہوں لیکن ایک گواہ مزیددرکارہےاورآپ کےان دونوں صاحبزادوں میں سےکسی کی گواہی قبول نہیں کرسکتا۔[footnoteRef:36]حضرت علی﷛نےحضرت محمدﷺکی یہ حدیث پیش کی: [36: مجاہد،عبدالمالک،سنہری فیصلے،دارالسلام لاہور،1428ھ،ص26-25
Mujahid, Abdul Malik, Sonehri Faisly, Dar ul Islam Lahore, 1428 AH, pg. 25-26] 

ان الحسن والحسین سیداشباب اھل الجنۃ۔[footnoteRef:37] [37: ابن ماجہ ،محمدبن یزید،سنن ابن ماجہ،مترجم:محمدقاسم امین،کتاب السنتہ،باب ایمان (فضائل حضرت علی﷛)،مکتبہ العلم لاہور،س-ن،ج1،ص73،حدیث نمبر118
Ibn-a-Maja, Muhammad bin Yazeed, Sunan Ibn-a-Maja, Translator: Muhammad Qasim Ameen, Maktaba Al ilmia, Lahore, n.d, Vol.1, pg.73,Hadith no:118] 

”حسن اورحسین نوجوانان اہل جنت کےسردارہیں۔“
قاضی شریح نےکہا:اللہ کی قسم!یہ بالکل حق ہے۔حضرت علی﷛نےفرمایا:پھرآپ نوجوانان اہل جنت کےسرداروں کی گواہی کیوں قبول نہیں کریں گے؟قاضی شریح نےکہا:یہ دونوں آپ کےصاحبزادےہیں اورباپ کےحق میں بیٹے کی گواہی مقبول نہیں۔یہ کہہ کرقاضی شریح نےحضرت علی﷛کےخلاف یہودی کےحق میں فیصلہ سنادیااورزرہ یہودی کےحوالےکردی۔“[footnoteRef:38] [38:  مجاہد،عبدالمالک،سنہری فیصلے،ص26						Mujahid, Abdul Malik, Sonehri Faisly,pg.26] 

مندرجہ بالاواقعہ سےثابت ہوتاہےکہ اگرریاست کےسربراہ کےخلاف کوئی کیس عدالت میں آئےتواس کوعدالت میں طلب کیاجاسکتاہے۔اوراگرنظائروثبوت اس کےخلاف ہوں تواس کےخلاف ٖفیصلہ بھی دیاجاسکتاہے۔اگرمعاملہ سنگین نوعیت کاہوتواسےگرفتاربھی کیاجاسکتاہے۔اس سےیہ ثابت ہوتاکہ آئین پاکستان میں سربراہ ریاست کوحاصل مذکورہ بالاتحفظ اسلامی تعلیمات کےمطابق نہیں ہے۔البتہ جہاں تک سربراہ ریاست کواس کےخلاف دائرکردہ کیس میں مدعی،مقدمہ اوردعویٰ کی نوعیت کی اطلاع دینےکاتعلق ہے،توآئین پاکستان کی یہ شق اسلام کےمطابق ہے کیونکہ یہ انسان کےبنیادی حقوق میں سےہےکہ انسان کوہروہ معلومات فراہم کی جائیں جو کسی مطلوبہ کیس یاحالت میں اس کےلیےضروری ہوں۔
عدالتوں میں ججوں کاتقرراوراسلام:
1.	عدالت عظمیٰ:
عدالت عظمیٰ ایک چیف جسٹس پر جسے چیف جسٹس پاکستان کہا جائے گا اور اتنے دیگر ججوں پر مشتمل ہوگی جن کی تعداد پارلیمنٹ کے ایکٹ کے ذریعے متعین کی جائے ،یا س طرح متعین ہونے تک ،جو صدر مقر کرے۔[footnoteRef:39]چیف جسٹس پاکستان کا تقرراوردیگر ججوں میں سے ہر ایک کا تقرر صدرپاکستان کریں گے۔کوئی شخص عدالت عظمی ٰ کا جج مقر ر نہیں کیا جائے گا تاوقتیکہ وہ پاکستان کا شہری نہ ہو اور: [39:  Constitution of the Islamic Republic of Pakistan, Article 176] 

i. کم از کم پانچ سال تک یا مختلف اوقات میں اتنی مدت تک جو مجموعی طورپر پانچ سال سے کم نہ ہو کسی عدالت عالیہ کا جج نہ رہا ہو یا 
ii. کم از کم پندرہ سال تک یا مختلف اوقات میں اتنی مدت تک جو مجموعی طورپر پندرہ سال سے کم نہ ہو کسی عدالت عالیہ کا ایڈووکیٹ نہ رہا ہو۔[footnoteRef:40] [40:  Ibid, Article 177, Clause 1-2] 

.2	عدالت عالیہ:
عدالت عالیہ ایک چیف جسٹس اور اتنے دیگر ججوں پر مشتمل ہوگی جن کی تعداد قانون کے ذریعے متعین کی جائے یا اس طرح متعین ہونے تک جو صدر مقر ر کرے۔[footnoteRef:41] عدالت عالیہ کے چیف جسٹس اورکسی جج کا تقرر صدر کرےگا۔کوئی شخص کسی عدالت عالیہ کا جج مقرر نہیں کیا جائے گا تاوقتیکہ وہ پاکستان کا شہری نہ ہو اورکم از کم اس کی عمر 45 سال سے کم نہ ہو ااور کم از کم دس سال تک یا مختلف اوقات میں اتنی مدت تک جو مجموعی طورپر دس سال  سے کم  نہ ہو ، کسی عدالت عالیہ کا ایڈووکیٹ  رہا ہو یا وہ کسی ایسی سول ملازمت جو اس غرض کے لیے قانون کی رو سے متعین کی گئی ہو،رکن نہ رہا ،اور کم از کم دس سال کی مدت تک رکن نہ رہا ہو،اور کم از کم تین سال کی مدت تک پاکستان میں ضلع جج کی حیثیت سےخدمات انجام دے چکا ہو یا  اس کے کارہائے منصبی انجام دے چکا ہو۔ کم ازکم دس سال کی مدت تک  پاکستان میں کسی عدالتی عہدہ پرفائز رہ چکا ہو۔ ضلعی جج سے مراد اعلیٰ دیوانی عدالت کا جج ہے۔آئین کی پانچویں ترمیم کی روسے چار سال تک عدالت عالیہ کا چیف جسٹس اپنے فرائض منصبی انجام دےسکتا ہے۔[footnoteRef:42] [41:   Ibid, Article 192, clause 1]  [42:   Ibid, Article 193,clause 1-3] 

3.	وفاقی شرعی عدالت:
ایک عدالت جس کو وفاقی شرعی عدالت کہا جائے گا تشکیل دی جائے گی ۔عدالت زیادہ سےزیادہ آٹھ مسلم ججوں بشمول چیف جسٹس پرمشتمل ہوگی جن کاتقررصدر کی جانب سے کیا جائے گا۔چیف جسٹس ایک ایسا شخص ہوگا جوعدالت عظمی ٰ کا جج ہویا رہ چکا ہویا اس کا جج ہونے کا اہل ہو یا جوعدالت عالیہ کا ایک مستقل جج ہو یا رہ چکاہو ۔ججوں میں سے زیادہ سے زیادہ چار اشخاص ایسے ہوں گے جن میں سے ہر ایک عدالت عالیہ کا جج ہو  یا رہ چکا ہو یا اس کا جج ہونے کا اہل ہواور زیادہ  سے زیادہ تین علماء ہوں گے جواسلامی قانون،تحقیق یا تدریس میں کم از کم پندرہ سال کا تجربہ رکھتے ہوں۔[footnoteRef:43]عدالت یا توخود اپنی تحریک پر یا پاکستان کےکسی شہری یا وفاقی حکومت یاکسی صوبائی حکومت کی درخواست پر اس سوال کا جائزہ لےسکے گی اور فیصلہ کرسکے گی کہ آیا کوئی قانون یا قانون کا کوئی حکم ان اسلامی احکام کے منافی ہے یا نہیں جس طرح کےقرآن پاک اورحضرت محمدﷺ کی سنت میں ان کا تعین کیا گیا ہے جن کا حوالہ بعد ازیں اسلامی احکام کے طورپر دیا گیا ہے۔[footnoteRef:44] [43: Ibid, Article 203C, clause 1-3A]  [44:  Ibid, Article 203D, Clause 1] 

4۔	پاکستان کاعدالتی نظام اوراسلامی تعلیمات:
اسلام میں عدل وانصاف کی خاطرعدالتی نظام کےقیام کاتصورملتاہےتاکہ لوگوں کو انصاف کی فراہمی یقینی بنائی جائےاوران پرہونےوالےظلم کوروکنےمیں بھی مددمل سکے۔ان  کوچلانےکےلیےجج(قاضی)کی تعیناتی بھی ہمیں اسلامی تاریخ میں نظرآتی ہے۔اسلام میں عدالتی نظام کوچلانےوالےکےلیےقاضی(وہ شخص جومنصف کےعہدےپرفائزہو)کی اصطلاح ملتی ہے۔اس کاباقاعدہ نظام حضرت عمر﷛کےدورمیں قائم ہوا۔ان کےدورمیں قاضیوں کاباقاعدہ تقررکیاجاتاتھا۔[footnoteRef:45]اسلام میں مرکزی دارلحکومت میں قاضی کےتقررکےعلاوہ صوبوں کےمرکزوشہروں بھی قاضیوں کےتقررکی تاریخ ملتی ہے۔جیساکہ حضرت عمر﷛کےدورخلافت میں ہوتاتھا۔الفاروق میں درج ہےکہ: [45:  انورحسن صدیقی،حکمرانوں کےلیےایک روشن مینار:حضرت عمرفاروق﷛کاعہدزریں
Anwar Hassan Saddique, Hukmarano ky ley Roshni ka minar: Hazrat Umar Fariooq ka ahad zareen
https://www.pat.com.pk/urdu/Articles/page/6, Accessed July 8th,2021] 

”قضاۃ کےانتخاب میں جواحتیاط برتی گئی اس کااندازہ اس سےہوسکتاہےکہ جن لوگوں کاانتخاب کیاگیاوہ اس حشیت سےتمام عرب میں منتخب تھے۔پائےتخت یعنی مدینہ منورہ کےقاضی زید بن ثابت﷛تھے۔کعب بن سورالازدی بصرہ کےقاضی تھے۔فلسطین کےقاضی عبادبن الصامت تھے۔“[footnoteRef:46] [46:  شبلی نعمانی،الفاروق،دارالاشاعت کراچی،1991ء،ص216
Shibli Naumani, Al- Farooq, Dar ul ishat Karachi, 1991, pg. 216] 

اس سےثابت ہوتاہےکہ مرکز،صوبوں اورشہروں میں الگ الگ قاضیوں کاتقررکیاجاسکتاہےکہ امورسلطنت کوچلانےمیں آسانی ہوسکے۔جہاں تک قاضیوں کی اہلیت کی شرائط کاتعلق ہے۔اسلام میں مرکز،صوبوں اورشہروں میں قاضیوں کی تعیناتی کےلیےعلیحدہ علیحدہ شرائط کاتصورنہیں ملتاہے۔قاضی چاہیےمرکزی دارلحکومت میں تعینات ہویاصوبوں اورشہروں میں تعینات میں ہو،سب کےلیےاہلیت کی شرائظ ایک جیسی ہیں۔اسلام نےقاضی کی اہلیت کےلیےجوشرائط بیان کی ہیں،مندرجہ ذیل ہیں:
i. مسلمانوں کےامورکافیصلہ کرنےکےلئےقاضی کامسلمان ہوناضروری ہے۔البتہ غیرمسلموں کےمقدمات کافیصلہ غیرمسلم کرسکتاہے۔
ii. مجنون،پاگل،دیوانہ اوربچےقاضی بننےکی اہلیت نہیں رکھتےہیں۔
iii. اشیاءکےادراک کےلئےحواس کاہوناضروری ہےکیونکہ ان کےبغیرکامل ادراک حاصل نہیں ہوتاہے۔زبان،کان،آنکھ اوردیگراعضاءکاصحیح ہوناضروری ہے۔
iv. شرعی احکام کاعلم رکھتاہو۔
v. قاضی کاعادل ہوناضروری ہے۔عدالت سےمرادقاضی کاسچ بولنا،امین ہونا،گناہ کبیرہ سےبچنا،خوشی اورغصہ میں عقل پرقابواورشک سےدوربھاگناہے۔
vi. عورت کےتقررسےمتعلق  فقہامالکیہ،شافیعہ اورحنابلہ کاکہناہےعورت قاضی نہیں بن سکتی۔حنفی فقہاکامؤقف ہےکہ جن احکام میں عورت کی شہادت قبول کی جاسکتی ہے،ان امورمیں عورت قاضی بھی بن سکتی ہے
vii. جمہورعلمائےمالکیہ،شافیعہ،حنابلہ اوربعض احناف کامؤقف ہےکہ قاضی کےلیےمجتہدہوناضروری ہے،لیکن بعض احناف کامؤقف ہےکہ اجتہادقاضی کےلیےشرط نہیں ہے-[footnoteRef:47] [47: محمداسحاق،محمدہمایوں،جج کےتقررسےمتعلق قواعدفقہیہ کاپاکستانی قوانین سےتطبیق کاجائزہ،التفسیر،مجلس التفسیرکراچی،شمارہ36،ج14، 2020ء،ص219-217
Muhammad Ishaq Muhammad Humaiyun, A review of the application of jurisprudence rules related to the appointment of judges to Pakistani laws, Al-Tafseer, Majlis Al-Tafseer Karachi, Vol 36, Issue no 14, 2020, pg. 217-219
] 

ان شرائط سےمعلوم ہوتاہےکہ اسلام میں اس طرح کی شرائط کہ جج مقررہونےسےفلاں شخص کسی نچلی عدالت میں کام کرچکاہو،اسلام میں اس طرح کی شرط کاکوئی تصورنہیں ملتاہے۔کوئی شخص جوپہلےکسی عدالت میں بطورمنصف کام نہ کرچکاہو،براہ راست بڑی سےبڑی عدالت میں بھی قاضی (منصف)تعینات ہوسکتاہے،بشرطیہ کہ وہ ان شرائط پرپورااترتاہو،جوکہ مذکورہ بالابیان کی گئی ہیں۔اس کےعلاوہ آئین پاکستان اوراسلام میں قاضی کےتقررکی متفقہ شرائط میں سےدو شرائط کےعلاوہ باقی سب  پراتفاق ہے۔مختلف  فیہ شرائط میں سےایک شرط یہ ہےکہ کیاقاضی کاہرحال میں مسلمان ہونالازم ہےیانہیں؟قضاءکےاحکام سےمتعلق جن علماءواہلِ علم نےبھی قلم اُٹھایاہےوہ سب اس بات پرمتفق ہیں کہ قاضی صرف اورصرف مسلمان شخص کوہوناچاہیے،جبکہ پاکستانی قوانین کی روسےکوئی بھی شخص قاضی بن سکتاہےجیساکہ جسٹس رانابھگوان داس پاکستان کےسابق چیف جسٹس بھی رہے۔اسی طرح تمام علماءنےقاضی کےتقررکےلیےیہ لازمی قراردیاہےکہ وہ شریعت کےاحکامات کاعلم رکھتاہو۔پاکستانی قوانین کی روسےججزکی کم سےکم تعلیمی حیثیت ایل-ایل-بی ہے۔اس طرح کی کسی ڈگری کاتصورتاریخ اسلام میں نہیں ملتاہے۔یہ کام نہ توکسی سیرت کی کتاب میں ملتاہےکہ حضرت محمدﷺنےقاضی کاتقررکسی خاص تعلیمی سندکی بناءپرکیاہویاخلفاءراشدین میں سےکسی نےایساکیاہو۔بلکہ سب نےشرعی احکام کاعلم رکھنےوالوں کوقاضی یعنی جج مقررکیا۔جہاں تک قوانین کےاسلامی ہونےیانہ ہونےکافیصلہ کےلیےشرعی عدالت اوردیگرمقدمات کافیصلہ کرنےکےلیےعام عدالتوں کےقیام کاتعلق ہے،توآئین پاکستان کایہ عدالتی ڈھانچہ اسلامی نظام عدل سےمطابقت نہیں رکھتاہے۔اسلام میں عام عدالتوں اورشرعی عدالتوں کےفرق کاکوئی تصورنہیں ملتاہے۔اسلام میں قاضی چونکہ شرعی علم میں ماہرہونےکی بناءپرہی تعینات ہوتاہے۔اس لیےاسلام میں عام عدالتیں ہی درحقیقت شرعی عدالتیں ہیں۔
مشترکہ مفادات کونسل کی تشکیل اوراسلام:
مشترکہ مفادات کی ایک کونسل ہوگی جس کاتقررصدرکرے گا۔کونسل کےارکان حسب ذیل ہوں گے :
i. وزیراعظم جوکونسل کےچیئر مین ہوں گے۔
ii. صوبوں کے وزرائے اعلیٰ اور
iii. تین وفاقی حکومت کےارکان جنہیں وقتاًفوقتاً وزیراعظم نامزد کرے گا۔
کونسل پارلیمنٹ کے سامنے جواب دہ ہوگی اور اپنی سالانہ رپورٹیں پارلیمنٹ کے دونوں ایوانوں کو بھیجے کی پاپندہے۔[footnoteRef:48] [48: Constitution of the Islamic Republic of Pakistan, Article 153, clause 1-4] 

مشترکہ مفادات کونسل سےمرادایسی کونسل ہےکہ جس میں مملکت کاسربراہ اورتمام عمال بشمول تمام صوبوں کےگورنرشامل ہوں اوروہ مملکت کےامورمشترکہ طورپرزیربحث لائیں۔اسلام میں اس طرح کی کونسل کاتصورملتاہے۔اس کی تائیدحضرت عمر﷛کےبطورخلیفہ اس طرزعمل سےملتی ہے۔حضرت عمر﷛کےدورحکومت میں تمام عمال سلطنت کویہ حکم ہوتاتھاکہ ہرسال حج کےزمانےمیں حاضرہوں۔حج کی تقریب سےپہلےتمام اطراف کےلوگ موجودہوتےتھے۔حضرت عمر﷛کھڑےہوکراعلانیہ کہتےتھےجس کسی کوکسی عامل سےکوئی شکایت ہوتوپیش کرے۔ذراذراسی شکایتیں پیش ہوتی تھیں اورتحقیقات کرکےان کاتدراک کیاجاتاتھا۔[footnoteRef:49]حضرت عمر﷛کےاس طرزعمل سےثابت ہوتاہےجب تمام عمال سلطنت اکھٹےہوتےہوں گے،تویقیناًان میں سلطنت کےامورمشترکہ طورپربھی زیربحث آتےہوں گے۔اس طرح اس میں مشترکہ مفادات کی کونسل کاجوازملتاہے۔لیکن اسلام میں ارکان کی تقرری کی کوئی خاص شرط نہیں ہے،جیساکہ آئین پاکستان میں اس قسم کی شرط لگائی گئی ہے۔اسلام کےنزدیک اس طرح کی کونسل میں تمام عمال سلطنت شامل ہیں،جیساکےحضرت عمر﷛کےطرزعمل سےثابت ہوتاہے۔ [49:  شبلی نعمانی،الفاروق،ص192		 				Shibli Naumani, Al- Farooq, pg. 192] 

اسلامی نظریاتی کونسل کی تشکیل اوراسلام:
(نئی اسمبلی کے)یوم آغاز سےنوے دن کی مدت کےاندراسلامی نظریاتی کونسل تشکیل کی جائے گی۔اسلامی کونسل کم ازکم آٹھ اورزیادہ سے زیادہ بیس ایسےارکان پر مشتمل ہوگی جس طرح کے صدر ان اشخاص میں سے مقرر کرے،جنہیں اسلام کےاصولوں اورفلسفے کاجس طرح قرآن پاک اور سنت حضرت محمدﷺ میں ان کاتعین کیا گیا ہےعلم ہویا پاکستان کےاقتصادی ،سیاسی،قانونی اور انتظامی مسائل کا فہم وادراک ہو۔اسلامی نظریاتی  کونسل کے ارکان مقررکرتے وقت ان امور کو مدنظر رکھاجائے گاکہ:
(i) جہاں تک قابل عمل ہوکونسل میں مختلف مکاتب فکر کو نمائندگی حاصل ہو۔
(ii)  کم ازکم دوارکان ایسے اشخاص ہوں جن میں سے ہر ایک عدالت عظمیٰ یاکسی عدالت عالیہ کاجج ہویارہاہو۔
(iii)  کم ازکم ایک تہائی ارکان ایسے ہوں جن میں سے ہر ایک کم سے کم پندرہ سال کی مدت سے اسلامی تحقیق وتدریس کےکام سےوابستہ چلاآرہا ہو۔
(iv)  کم ازکم ایک رکن خاتون ہو۔
(v) صدراسلامی کونسل کےارکان میں سے ایک کواس کا چیئر مین مقررکرے گا۔
(vi)  اسلامی کونسل کاکوئی رکن تین سال کی مدت کےلیے اپنے عہدے پرفائز رہےگا۔
(vii)  کونسل  کاکوئی رکن کےصدرکےنام اپنی دستخطی تحریر کے ذریعے اپنے عہدے سےمستعفیٰ ہوسکے گا،یااگر اسلامی کونسل کےکل ارکان کی اکثریت سےایک قرار داد کونسل کےکسی رکن کی برطرفی سے متعلق منظور ہوجائے تو صدراس رکن کوبرطرف کرسکے گا۔[footnoteRef:50] [50:  Constitution of the Islamic Republic of Pakistan, Article 228 ,clause 1-6] 

صدر یاکسی صوبے کاگورنراگر چاہے، یاکسی ایوان یاکسی صوبائی کی کل رکنیت کا5/2 حصہ یہ مطالبہ کرے،تو کسی سوال پراسلامی کونسل سے مشورہ کیا جائے گا کہ آیا کوئی مجوزہ قانون اسلامی احکام کےمنافی ہےیا نہیں۔[footnoteRef:51] [51:  Ibid, Article 229] 

اسلامی نظریاتی کونسل کےقیام کابنیادی مقصدپارلیمنٹ،صوبائی اسمبلیوں،صدروگورنروغیرہ کوقوانین اسلامی طرزپرڈھالنےمیں مدددیناہے۔اسلام نےقوانین بنانےلیےمشاورت کااصول طےکیاہے۔اس کےلیےطریقہ کارکاواضح حکم قرآن وسنت میں ہمیں نہیں ملتا۔اس میں کوئی بھی ایساطریقہ اختیارکیاجاسکتا ہے،جواسلامی تعلیمات کےمنافی نہ ہو۔ایک طریقہ تویہ ہوسکتاہےکہ پارلیمنٹ کےممبران خوداتنےاہل ہوں کہ نفاذشدہ قوانین پراسلامی نقطہ نظرسےغوروفکر اورصلاح ومشورہ کرسکیں۔دوسراطریقہ کاریہ ہوسکتاہےکہ پارلیمنٹ کےممبران تواتنےاہل نہ ہوں،مگرحکومت قوانین پراسلامی نقطہ نظرسےمشاورت وغورفکر کےلیےایک مجلس یاادارہ تشکیل دے،جومجوزہ قوانین پرغوروفکرکرکےان پراپنی رائےسےحکومت کوآگاہ کرے،پھرحکومت ان آراءکی روشنی میں قانون سازی کرے۔
جہاں تک پاکستان میں اسلامی نظریاتی کونسل کےقیام کاتعلق ہے،تومشاورت کایہ طریقہ کار مذکورہ بالادوسرےطریقہ کارسےمماثلت رکھتاہے۔اس سےثابت ہوتاہےکہ اسلامی نظریاتی کونسل کاقیام اسلامی تعلیمات سےمتصادم نہیں ہے۔لیکن اس سےیہ بھی ظاہرہوتاہےکہ پاکستان کےآئین میں  پارلیمنٹ کےممبران کی اہلیت کی شرائط اس درجےکی نہیں ہیں کہ پارلیمنٹ کےممبران خودقوانین پرغوروفکرکرکےقوانین کےاسلامی وغیراسلامی ہونےکاجائزہ لےسکیں۔یہی وجہ ہےکہ پاکستان میں اسلامی نظریاتی کونسل جیسےادارےکاقیام عمل میں آیا۔
نتائج:
i. اختیارات کےاعتبارسےصدرکاآئینی کردارمحدودہے۔صدرکوحاصل زیادہ تراختیارات وزیراعظم،وفاقی کابینہ،صوبہ کےگورنر، چیف جسٹس پاکستان یادیگرکسی اتھارٹی کےمشورہ سےمشروط ہیں۔صدرکےعہدےکودستخط کرنےکی حدتک محدودکردیاگیاہے،جس سے سرابراہِ ریاست کاعہدہ کمزورہوکررہ گیاہے۔
ii. صدرکی طرف سےمعافی دینےکااختیارغیرشرعی ہے۔
iii. صدرکوآئین کےآرٹیکل 248کےتحت حاصل آئینی تحفظ غیراسلامی ہےکیونکہ اسلام میں جرم کرنےپرمواخذہ کااختیار عدلیہ کوبھی حاصل ہے،چاہیےوہ مواخذہ ملک کےسربراہ کاہو،یاعام آدمی کا۔
سفارشات:
i. آئینِ پاکستان میں ترمیم کرکےصدرکےلیےوزیراعظم اورکابینہ کےمشورہ پرعمل کرنےکےساتھ یہ شرط بھی رکھی جائےکہ وزیراعظم اوراس کی کابینہ صدرکویہ یقین دلائیں کہ جوقانون یاسمری منظوری کےلیےپیش کی جارہی ہے،یہ ملکی اورقومی مفادکوپیش نظررکھ کربنائی گئی ہے۔
ii. آئینی ترمیم کےذریعےصدرکےمعافی دینےکےاختیارکوختم کیاجائے،کیونکہ یہ غیرشرعی ہے۔
iii. آئین کےآرٹیکل 248کےتحت صدرکوحاصل آئینی تحفظ غیرشرعی ہے،اس آرٹیکل کوآئینی ترمیم کےذریعےختم کیاجائے۔
iv. صدرکی طرف سےعدالت ِ عظمیٰ اورعدالتِ عالیہ کےججزکی تقرری کےلیےیہ شرط بھی لازم کی جائے تمام ججزاسلامی تعلیمات کاخاطرخواہ علم رکھتےہوں اوران کی اسلامی تعلیمات میں قابلیت کاامتحان بھی لیاجاناچاہیےاوریہ بھی یقینی بنایاجائےکہ کوئی بھی ایساجج منصب قضاءپرفائزنہ ہوجوفرقہ ورانہ سوچ کاحامل ہو۔

